
ئایە حەسەن:  هەرگیز بە بیرمدا نەهاتبوو 

ببمە نمایشكاری جلوبەرگ

ســـەرەڕای دۆخـــی نالەبـــاری رۆژئـــاوای كوردســـتان، 
بـــەڵام لـــە بـــوارە جیاجیاكانـــی هونـــەردا كەســـانی بـــە توانـــای 

ــە  ــوون، كـ ــتان هەڵكەوتـ ــەی كوردسـ ــەو پارچەیـ ــوو لـ و لێهاتـ
شـــوێنپەنجەیان دیـــارە، هەرچەنـــدە بەشـــێكیان پەرتـــەوازەی 

ـــان  ـــش كۆڵی ـــوون كەچـــی لەوێ ـــا ب ـــی دنی ـــا و وڵاتان ئەوروپ
كـــردووە،  پێشـــكەش  جوانیـــان  وێنەیەكـــی  و  نـــەداوە 
ئایـــە حەســـەن یەكێـــك لـــەو كچـــە رۆژئاواییانەیـــە كـــە 
نمایشـــكاری جلوبـــەرگ و دیزاینـــەری جلوبەرگـــی 

كوردییـــە، لـــە هەمـــان كاتـــدا لـــە چەنـــد كلیپێكیشـــدا وەك 
ئەكتـــەر دەركەوتـــووە، لـــە دیمانەیەكـــدا ئایـــە حەســـەن 

لایەنێكـــی  چەنـــد  ســـەر  دەخاتـــە  تیشـــك 
ــۆی. ــی خـ ــی ژیانـ تایبەتـ

سەرەتا خۆی دەناسێنێت و دەڵێ: ناوم ئایە حەسەنە و خەڵكی رۆژئاوای 
بەشی  قوتابیی  دەژیم،  هۆڵەندا  لە  ساڵە  شەش  ماوەی  و  كوردستانم 
پەرستاریم، لە بواری مۆدێل و نمایشكاریی جلوبەرگیشدا كار دەكەم، وەكو 
ڤیدیۆكلیپی هونەرمەندانی كورد كردووە، بۆ چەند  لە چوار  بەشداریم  ئەكتەر 

ماركەیەكی جلوبەرگیش لە هۆڵەندا كارم كردووە.
ئایە تیشك دەخاتە سەر ئەوەی چۆن رووی لە بواری مۆدێل و نمایشكاری 
چونكە  بوو،  رێكەوت  بە  ئەمە  بڵێم  »دەتوانم  دەڵێ:  و  كرد  جلوبەرگ 
برادەرم پێشنیازی بۆ كردم و منیش لە رێگەی ئەوەوە  فۆتۆگرافەرێكی 
توانیم  زوو  هەر  خۆشبەختانە  فۆتۆفاشن،  هونەری  كایەی  نێو  هاتمە 
سەرنجی دیزاینەر و براندەكان رابكێشم، لە چەند نمایشێكی جلوبەرگ 

دەرگایەكی  ئەمەش  كردووە،  بەشداریم  هۆڵەندا  لە 
دیكەی لەسەر كارەكانی من كردەوە و تاوەكو ئێستاش 

لەم كارە بەردەوامم.
هاوكاریی  خانەوادەكەی  كە  دەكات  بەوەش  ئاماژە 
بە  باوكی  و  دایك  رۆڵی  بوارەوە  لەو  و  كردووە  زۆریان 
براكانم  و  باوكم  و  »دایك  دەڵێ:  و  دادەنێت  سەرەكی 
پێشوازیان  خۆشحاڵییەوە  بە  و  كردووە  منیان  پاڵپشتی 
خزم  و  هاوڕێ  لە  كەسێكیش  چەند  كرد،  كارەكەم  لە 
و  بوون  لەگەڵمدا  هەنگاو  بە  هەنگاو  كەسوكارم  و 
بەشداربوون لە سەركەوتنم. بێگومان ئەگەر بنەماڵەكەم 
بەدەست  سەركەوتنی  كارێكم  هیچ  نەبوونایە،  هاوكارم 
نییە،  ئاسان  ئەوروپا  لە  كاركردن  هەرچەند  نەدەهێنا، 
بەڵام من لەگەڵ ئەوەشدا دەخوێنم و كاری نمایشكاری 
و رۆڵبینین لە نێو كلیپە كوردییەكانیش دەكەم، توانیومە 
هاوسەنگییەك لە نێوان كارەكەم و خوێندنەكەم رابگرم«.
ئەم كچە نمایشكارە لە نوێترین ڤیدیۆ كلیپی هونەرمەند 
شەیدا رۆڵی هەیە و لەو بوارەوە دەڵێ: »جیاوازییەكی 
هەیە،  شەیدا  هونەرمەند  و  تەمەنی من  نێوان  لە  زۆر 
بەڵام ئەو حەزیكرد كە بەشێوازێكی نوێ كار لەسەر ئەم 
كلیپە بكات، لەلایەن بەڕێوەبەری كارەكانی هونەرمەند 
ئەكتەر  وەكو  ئەوەی  بۆ  كرا  پێوە  پەیوەندیم  شەیداوە 
خۆشحاڵییەوە  بە  منیش  بكەم،  كلیپەدا  لەم  بەشداری 
ئەو داوایەم قبوڵ كرد، چونكە هونەرمەندێكی مەزنە و 
هەموو كەسێك چانسی ئەوەی نییە لە نێو كلیپەكانیدا 
كلیپەكەم  وێنەگرتنی  كاری  هۆڵەندا  لە  ببینێ،  رۆڵ 
كرد، هونەرمەند شەیداش لە ئەڵمانیا كاری وێنەگرتنی 
پڕۆفیشناڵانە  و  جوان  زۆر  بەشێوەیەكی  كرد،  خۆی 
كلیپە  ئەم  بڵاوكرایەوە.  دواتریش  و  تەواوكرا  كلیپەكە 
دەنگدانەوەیەكی زۆری هەبووە و لە رۆژئاوای كوردستان 

زۆر بڵاوبووەتەوە و بەدڵیان بووە«.
كوردی  جلوبەرگی  نمایشكردنی  بە  سەبارەت 
بۆ  دەرفەتەم  ئەو  »بەداخەوە  دەڵێت:  ئایە  ئەوروپا  لە 
نەڕەخساوە بە جلی كوردییەوە لە ئەوروپا نمایش بكەم، 
و  كەمن  كوردی  جلوبەرگی  دیزاینەری  ئەوەی  لەبەر 
كۆنتاكتمان نییە، هەروەها هیچ كەسێكیش داوای لێ 
خۆتان  بكەم،  نمایش  كوردی  جلوبەرگی  كە  نەكردووم 
دەزانن نمایشكردنی جلوبەرگ دەبێت دیزاینەر و دەزگای 
تایبەت سەرپەرشتیی بكات. من تەنیا وەكو نمایشكارێك 
بە  دەبم  شادومان  و  خۆشحاڵ  زۆر  دەكەم،  بەشداری 
لە  ببێت  دروست  دەرفەتە  ئەم  هیوادارم  وەها،  كارێكی 

شارەكانی ئەوروپا جلوبەرگی كوردی نمایش بكەم.
بكەم  گرنگ  خاڵێكی  بە  ئاماژە  دەمەوێ  لێرەدا   
كوردییان  جلوبەرگی  هۆڵەندییەكان  كە  ئەوەیە  ئەویش 
ستایلی  و  رەنگ  شەیدای  زۆر  جوانە،  پێ  زۆر 
جلی  بۆنەكاندا  لە  هەمیشە  من  كوردین،  جلوبەرگی 

كوردی لەبەر دەكەم، ئەوانیش زۆر پرسیار لەبارەی ئەم 
بیپۆشن، هۆڵەندییەكان  جلوبەرگانە دەكەن، حەز دەكەن 
زۆر رێز لە كولتوور و نەریتی كوردی دەگرن و تێكەڵمان 
دەبن، لە بۆنە كوردییەكاندا بەشداری دەكەن، بەگشتی 
زانیارییان  زۆریان  بەشێكی  بۆیە  خۆشدەوێت،  كوردیان 

لەسەر كولتوور و هونەری كوردی بەگشتی هەیە.
سەبارەت بەوەی كە ئایا زیاتر كام ستایلی جلوبەرگی 
ئایە  بكات،  نمایشی  دەكات  حەز  بەردەوام  و  جوانە  لا 
حەزم  كوردی،  جلوبەرگی  لە  جگە  »هەڵبەتە  دەڵێ: 
نمایشی  یەكەم  بووكانە،  جلوبەرگی  نمایشكردنی  لە 
دەكەم  حەز  بوو،  هیندییەوە  جلوبەرگی  بە  جلوبەرگم 
بكەمەوە،  تاقی  جلوبەرگ  ستایلێكی  و  جۆر  هەموو 
لە  چونكە  ببم،  جیهان  كولتوورەكانی  هەموو  تێكەڵی 
هەر كولتوورێك شتێك فێردەبم. هەموو كولتوورێكیش لە 

جلوبەرگدا جوانی و تایبەتمەندیی خۆی هەیە«.
لە پرسیارێكدا كە ئایا لە ئەوروپا هیچ ئەكادیمیایەك 
ئەكادیمی  و  زانستی  بەشێوەیەكی  نمایشكار  هەیە 
هۆڵەندا  لە  »بەڵێ،  دەڵێت:  ئایە  بكات،  پەروەردە 
و  زانستی  شێوەیەكی  بە  كە  هەیە  ئەكادیمیا 
ئەكادیمی خەڵك فێری چۆنیەتی نمایشكردنی 
جلوبەرگ و رۆیشتن لەسەر ستەیج و تەنسیقی 
رێنماییەكانی  و  مەرج  و  دەكەن  رەنگەكان 
بەڵام  دەخوێنی،  سەركەوتوو  نمایشكاری 
ئەوەی  بۆ  نەبووە  كاتم  من  بەڕاستی 
هەڵبەتە  بخوێنم،  ئەكادیمیایە  لەو 
نمایشكارە  هەموو  وەكو  من 
بەناوبانگ  دەخوازم  جیهانییەكان 
بم، رەنگە ئەمە ئەستەم نەبێت، 
و  هەوڵ  بە  پێویستی  بەڵام 
دەبێت،  زۆر  ماندووبوونێكی 
هەفتەی  لە  بەشداریم  من 
نمایشی هۆڵەندی كردووە،
بەڵام بەداخەوە تا ئێستا 

كەسێكی وانەبووە بە 
جلوبەرگی كوردییەوە 

بەشداری لەم 
نمایشانەدا بكات، 

حەزم دەكرد بە 
جلوبەرگی كوردی 

جگە لە هەفتە 
نمایشی هۆڵەندا لە 

نمایشی وڵاتانی 
ئەوروپا بەشداری 

بكەم، هیوادارم ئەو 
رۆژە ببینم.

وێنەگرێك كیم كارداشیان بە دزین تۆمەتبار دەكات
ســـەرەڕای ناوبانـــگ و ســـەروەت و ســـامانی زۆری 
تەلەفزیۆنـــی  ئەســـتێرەی  كارداشـــیان(ی  )كیـــم 
ـــەڵام  ـــی ناســـراوە، ب ـــان پێ ـــە لەســـەر ئاســـتی جیه ك
وێنەگرێـــك بـــە نـــاوی ســـەعید بۆلـــدۆن بـــە دزینـــی 
ئەنســـتاگرام  لـــە  وێنەیەكـــی و بڵاوكردنـــەوەی 

تۆمەتبـــاری دەكات.
وێنـــە بڵاوكراوەكـــە بـــۆ ســـاڵی 2018 
دەگەڕێتـــەوە و تێیـــدا كیـــم و كانـــی 
ویســـتی هاوســـەری بەدیاردەكـــەون و 
لـــە ئەنســـتاگرام زیاتـــر لـــە دوو ملیـــۆن 
وێنەگرەكـــە  هاتـــووە،  بـــۆ  لایكـــی 
ــە  ــۆم لـ ــی خـ ــێ رەزامەندیـ ــێ بەبـ دەڵـ
ئەنســـتاگرام بـــڵاوی كردۆتـــەوە و لـــە 
بـــڕە پارەیەكیشـــم  بەرامبـــەردا هیـــچ 

ــەداوە. ــێ نـ پـ
ســـەبارەت بـــەو ســـزایەی لـــە بەرامبـــەر 
بڵاوكردنـــەوەی ئـــەم وێنەیـــە دەكەوێتـــە 
ســـەر كیـــم، وێنەگرەكـــە دووپاتـــی كـــردەوە 
دەكات  قازانجـــە  ئـــەو  داوای  ئـــەو 
ــەوەی  ــڵاو كردنـ ــەر بـ ــە بەرامبـ ــە لـ كـ
بـــێ  كەوتـــووە،  دەســـتی  وێنەكـــە 

ئـــەوەی هیـــچ بـــڕە پارەیەكـــی دیـــاری كـــراو بـــاس بـــكات، 
ئەمـــەش لـــە بـــری ئـــەو زیانـــە ئەدەبـــی و ماددییانـــەی 

ــوون. ــی كەوتـ پێـ
كیـــم كارداشـــیان هیـــچ وەڵامێكـــی بـــۆ ئـــەو تۆمەتانـــە 
نەبـــووە و تـــا ئێســـتا لێـــدوان و بەیاننامەیەكـــی بـــڵاو 
نەكردۆتـــەوە، لەلایەكـــی دیكـــەوە كیـــم كارداشـــیان و 
خوشـــكە ملیاردێرەكـــەی كیلـــی جینـــر بەشـــدارییان لـــە 
دانیشـــتنێكدا كـــرد دەربـــارەی چۆنیەتـــی بەكارهێنانـــی 
رووەوە،  لـــەم  هەنـــگاوەكان  روونكردنـــەوەی  و  مكیـــاژ 
بازرگانـــی  ریكلامێكـــی  لـــە  بەشـــێك  وەك  ئەمـــەش 
بـــە  تایبـــەت  )Kylie Cosmetics(ی  براندنـــی  بـــۆ 

جوانـــكاری. كەرەســـتەكانی 
ــارەی  ــیان دەربـ ــم كارداشـ ــەی كیـ ــران بێدەنگییەكـ چاودێـ
ئـــەوە دەگەڕێننـــەوە  بـــۆ  بـــە دزی،  تۆمەتباركردنـــی 
كـــە گرنگیـــی بـــەم بابەتـــە نـــادات، یـــان هەوڵەكانـــی 

بـــە نهێنـــی دەســـتپێكردووە بـــۆ ئـــەوەی لـــە رێـــگای 
پارێزەرەكانیـــەوە ئـــەم كێشـــەیە چارەســـەر بكـــەن و 

ـــە  ـــەك وێنەگرەك ـــڕە پارەی ـــە ب ـــدەن ب ـــەوڵ ب ه
ســـكاڵاكەی  كـــە  بكـــەن،  رازی 

بكێشـــێتەوە.

بەرهەمە نوێیـــــــــــــــــــــــــــــــــــــــــــــــەكەی لیدی گاگا دزرا
دیـــاردەی دزینـــی بەرهەمـــە هونەرییەكانـــی هونەرمەنـــدان لـــە 
سەرتاســـەری جیهـــان بەردەوامـــە و تـــا ئێســـتا هونەرمەنـــدان بـــە 
ـــە پێشـــكەوتنی تەكنۆلۆژیـــای ســـەردەم  دەســـتییەوە دەناڵێنـــن، ب

ـــی دزینـــی بەرهەمەكانیـــش پێشـــكەوتووە. هۆكارەكان
یەكێـــك لـــەو هونەرمەندانـــەی كـــە بەرهەمەكـــەی بـــەر لـــە 
بڵاوكردنـــەوەی دزراوە لەیـــدی گاگایـــە، كـــە گۆرانییەكـــی بـــە 
نـــاوی )Stupid Love(ــــە، لـــەم رووەوە گاگا لـــە نامەیەكـــدا 
ــە  ــە بـ ــردووە كـ ــۆی كـ ــی خـ ــاوەر و هەوادارانـ ــە جەمـ داوای لـ
ــە  ــەوە كـ ــڵاو نەكەنـ ــەی بـ ــە نوێیەكـ ــێوەیەك گۆرانییـ ــچ شـ هیـ
یەكێكـــە لـــە گۆرانییەكانـــی شەشـــەمین ئەلبوومـــی، چونكـــە 
تـــا ئێســـتا ئـــەو هیچـــی بـــڵاو نەكردۆتـــەوە و ئـــەو گۆرانییـــەش 
دزراوە، گاگا لـــە نامەكەیـــدا وێنەیەكـــی گۆرانییـــە دزراوەكـــەی 

بەرهەمە نوێیـــــــــــــــــــــــــــــــــــــــــــــــەكەی لیدی گاگا دزرا
نمایـــش كـــرد.

دزینـــی گۆرانییـــە نوێیەكـــەی گاگا وەك شـــۆك و ســـوپرایزێكی چـــاوەڕاوان نەكـــراو بـــوو بـــۆ 
ـــدا  ـــە نامەكەی ـــەوە، گاگا ل ـــەم رووداوە ببێت ـــارە تووشـــی ئ ـــەم ج ـــی، چونكـــە یەك هەواداران

ــری  ــۆ یەكتـ ــرن و بـ ــە دەگـ ــەو گۆرانییـ ــوێ لـ ــە گـ ــانەی كـ ــەو كەسـ ــێ: »ئـ دەڵـ
دەنێـــرن، یـــان بـــڵاوی دەكەنـــەوە، بێگومـــان ئـــەوە هانـــی دزینـــی زیاتـــری 

ئـــەو كارە  كـــە  ئـــەو كەســـانە دەدەن  بەرهەمـــی هونەرمەنـــدان و 
نەشـــیاوانە بەرامبـــەر بـــە هونەرمەنـــدان ئەنجـــام دەدەن.

بـــوو،  گاگا  جەمـــاوەری  ســـەرنجی  مایـــەی  ئـــەوەی 
گۆرانیـــی )Stupid Love( یەكێـــك لـــەو گۆرانییانـــەی 
كـــە ئێســـتا گاگا لـــە چوارچێـــوەی ئەلبوومـــە نوێیەكەیـــدا 

كاریـــان لەســـەر دەكات، كـــە بڕیـــار وایـــە لـــە مانگـــی شـــوباتدا 
بـــڵاوی بكاتـــەوە.

خانمـــە ئەكتـــەری ناســـراوی بۆڵیـــۆد )كانجانـــا رانـــۆت( لـــە دیمانەیەكـــدا باســـی لـــە چەنـــد لایەنێكـــی 
نهێنیـــی ژیانـــی تایبەتیـــی خـــۆی كـــرد، لەوانـــە هەوڵەكانـــی بـــۆ بەدەســـتهێنانی چەنـــد رۆڵێـــك لـــە 
ــن  ــكەكەی دابیـ ــەری خوشـ ــارەی چارەسـ ــت پـ ــەوەی بتوانێـ ــۆ ئـ ــدا، بـ ــی هونەرییـ ــەرەتای ژیانـ سـ

بـــكات.
لـــە ســـەرەتای چوونـــە نـــاو بـــواری هونەرییـــەوە خوشـــكی كانجـــا رووبـــەڕووی هێرشـــێك بـــۆوە 
بـــە ئەســـید، كـــە بـــووە هـــۆی شـــێواندنی بەشـــێكی زۆری رووخســـاری، لـــەم رووەوە كانجـــا 
دەڵێـــت كـــە ئـــەو هێرشـــە كاریگەرییەكـــی نەرێنیـــی زۆری لەســـەر ژیانـــم هەبـــوو، چونكـــە 
مـــن لـــە ســـەرەتای كاروانـــی هونەریمـــدا بـــووم و هێشـــتا بـــە تـــەواوی ناســـراو نەبـــووم، 
بۆیـــە ناچـــار بـــووم بـــە چەنـــد رۆڵێـــك رازی بـــم، كـــە ئێســـتا بـــە قێزەوەنیـــان دەزانـــم، 

ـــارەی چارەســـەری خوشـــكەكەم. ـــی پ ـــۆ دابینكردن ـــا ب تەنی
ـــا  ـــەم دیمانەیـــەدا كـــە لەگـــەڵ گۆڤـــاری )مۆمبـــای میـــرۆر( ئەنجامـــی دا، كانجان ل
ـــارەی ســـەرەتاكانی ژیانـــی هونـــەری و خەباتكـــردن بـــۆ رزگاركردنـــی خوشـــكی  دەرب
دەڵێـــت: »تەمەنـــم هێشـــتا نـــۆزدە ســـاڵان بـــوو و لـــە ســـەرەتای كاروانـــی هونەریـــم 
ـــەو بارودۆخـــە ببمـــەوە،  ـــەڕووی ئ ـــە رووب ـــوو ك ـــۆ مـــن زۆر ســـەخت ب ـــە ب ـــووم، بۆی ب
ــە  ــە مامەڵـ ــوو واقعییانـ ــەڵام دەبـ ــووم، بـ ــەژار بـ ــتا هـ ــەوە هێشـ ــە رووی ماددییـ لـ
لەگـــەڵ ئـــەو بارودۆخـــەدا بكـــەم و كاتـــی ئـــەوەم نەبـــوو دانیشـــم و بگريـــم، ناچـــار 
ــە  ــم، كـ ــەرنجڕاكێش ببینـ ــی سـ ــد رۆڵێكـ ــدا چەنـ ــە فیلمەكانمـ ــك لـ ــووم هەندێـ بـ
شـــایەنی مـــن نەبـــوون، ناچـــار بـــووم وەك میـــوان بەشـــداری لـــە چەنـــد فیلمێكـــدا 
بكـــەم، هـــەر ئـــەوەش بـــوو وایكـــرد كـــە خوشـــكم لـــەلای باشـــترین پزیشـــكەكان 

ـــدرا«. ـــۆ ئەنجام ـــتەرگەریی ب ـــەدا 54 نەش ـــەو ماوەی ـــەم، ل ـــەر بك چارەس
لـــە كۆتایـــی دیمانەكەیـــدا كانجانـــا دەڵـــێ: »بـــە خۆڕاگـــری و خۆشەویســـتیم 
بـــۆ خوشـــكم ئـــەو دۆخـــە ســـەختەی كـــە زۆر بـــە زەحمـــەت تێـــم پەڕانـــد، ئێســـتاش 

بـــە هـــۆی ئـــەو ئەزموونـــەوە بـــووم بـــە ئافرەتێكـــی ســـەربەخۆ و بـــە هێـــز«.

كانجانا: 
لە پێناو خوشكەكەم زۆر رۆڵم قبوڵ كرد

هەیە،  تازەی  زۆر  مێژوویەكی  كوردستاندا  لە  شانۆ 
كە دەڵێین تازە بە مانای ئەوەی هەرچۆنێكی بكشێنیت 
و،  رابووردوو  سەدەی  سییەكانی  پێش  بۆ  ناگەڕێتەوە 
لای  شانۆ  كاتێكدا  لە  ساڵێك،  سەد  ناگاتە  تەمەنی 
هەزارەیەك  چەند  بۆ  دەگەڕێتەوە  رۆمانەكان  و  گریك 
لەوەش  ئاسەواری شانۆكانیان خۆیایە، جگە  زاین،  پێش 
شانۆكارانی ئەو سەردەمە و شانۆنامەكانیان تا ئێستاش 
دا  سەردەمەش  لەم  تەنانەت  و  ماونەتەوە  نەمری  بە 
نمایش دەكرێن و جێگای مشتومڕی كەسانی هەڵوەدای 
شانۆن. پاش ئەمانیش لە وڵاتانی ئەوروپا و ئاسیا، شانۆ 
لەبەرەوپێشچوونی ئەو كۆمەڵگایانەدا رۆڵێكی كاریگەری 

دیوە.
بڵێن  پێی  ئەوەی  كوردستاندا  لە  بزانم  من  ئەوەندەی 
شانۆ لە پەنجاكانی سەدەی رابووردوودا سەری هەڵدا و، 
لەسەر دەستی هونەرمەندانی وەك رەفیق چالاك، نووری 
وەشتی، سمكۆ عەزیز، ئەمینی میرزا كەریم، كامەرانی 
هونەرە  كۆمەڵەی  توێی  لە  دیكە،  چەندانی  و  شاعیر 
جوانەكانی ئەو كاتە و، بە هەوێنی چەند هەوڵێكی پێش 
دەتوانین  ئەوتۆ  بارستاییەكی  تا  هەڵدا،  سەری  خۆیان 
چەند  گۆڕینی  بە  ئەویش  بنێین،  لی  شانۆی  ناوی 
ڤینیسیای  بازرگانی  و  ئۆتێلۆ  وەك  بیانی،  دەقێكی 
بۆ  بیدەرەتانان )البۆساء(ی ڤیكتۆر هۆگۆ  و،  شكسپیر 
شانۆیی  دەقێكی  چەند  هەروەها  كوردی،  زمانی  سەر 
كوردی وەك بووكی ژێر دەواری رەشی ا.ب. هەوری و، 
گڵكۆی تازەی لەیلی ئەحمەد بەگی كۆماسی و چەند 

دەقێكی دیكەش.
لەگەڵ سەر هەڵدانی شۆڕشی كورد دا، لە ئەیلوولی 
ساڵی 1٩٦1 رژێمی قاسمی دڕندەترین گەمارۆی خستە 
بە  هەیە،  كورد  رۆشبیری  هەرچی  كوردستان،  سەر 
هونەریشەوە، كەوتە بەر ئەو گەمارۆیە و هەموویان ئیفلیج 
كرد و كۆمەڵەی هونەرە جوانەكانیش نەما، دەتوانم بڵێم، 
ئەندامانی ئەو كۆمەڵەیەش هەر هەموویان تەفروتونا بوون 
دەبردە سەر،  مەترسیدا  و  زیندان  لە  ژیانیان  زۆربەیان  و 
نایە  دەستی  خراپتر  بەعس  رژێمی  ئینجا  ئەوەش  دوای 
بینی هەموو چالاكییەكی كوردی.                               

هەشت  ماوەی  بۆ  چالاكییەك  هەموو  وەك  شانۆ    

هیچ  بە  و،  دادایەوە  بەسەردا  رەشیان  پەردەیەكی  ساڵ 
جۆرێك كەس نەیدەوێرا خۆی لەو بوارە نزیك بكاتەتەوە. 
ساڵی 1٩٦8 ئێمە چەند گەنجێكی بەهرەداری خوێنگەرم 
هەمیشە  سلێمانی،  مامۆستایانی  پەیمانگای  لە  بووین 
كاتەدا  لەو  هەر  بووین،  رۆشنبیریی  بابەتی  هەڵوەدای 
مامۆستایەكمان بۆ هات ئەویش عەبدولقادر نووری بوو 
رووسیا  لە  جێهێشت،  كوردستانی  زۆر  ماوەیەكی  )بۆ 
ئەم  هاندانی  بە  سلێمانییە(  لە  هاتۆتەوە  ئێستا  دەژیا 
شانۆیی  بەرهەمهێنانی  بە  كرد  دەستمان  مامۆستایە 
ئەو  كەریم،  میرزا  ئەمینی  رەوانشاد  ئەنجامی  و  بریار 
رەوانشاد  بووین،  ئەمانە  بەشدارییان كرد  هونەرمەندانەی 
حەمەڕەشید  چێوار،  عوسمان  رەوانشاد  دڵشاد،  كەمال 
جوان،  حەمە  عەبدولی  نووسینە(  ئەم  )خاوەنی  هەرەس 
رەوفی حاجی سەعید، جەمیل ئەحمەد شازەمان، صەلاح 
لە  كە  نمایشەكەوە  رۆژی  یەكەم  لە  هەر  یونس.  صاڵح 
كەشیكی ساردی مانگی یەكی ساڵی 1٩٦٩بوو، بەرەو 
شانۆ  تامەزرۆی  شووماری  بێ  جەماوەرێكی  رووی 
گرتبوو  سەرەیان  خەڵك  كیلۆمەتریك  لە  زیاد  بووینەوە، 
ئەمەندە  جەماوەرەكە  رۆژێكیان  شانۆییەكە،  بینینی  بۆ 
ژوورەوە  بچینە  نەماندەتوانی  ئەكتەران  ئێمەی  زۆربوون 
مۆسیقای  تیپی  یارمەتی  بە  بێگومان  هۆڵەكە،  بۆ 
سلێمانی، كە ئەو كاتە هەموویان میوزیكژەنی چالاكیی 
ئەم چیرۆكەمان  بوون، ماوەی دوو هەفتە  قوتابخانەكان 
دایەوە،  شارەكەدا  لە  باشی  زۆر  دەنگێكی  كرد،  نمایش 
جەماوەرێكمان سەرسام كرد بە نمایشەكەمان، چونكە بە 
كرد،  پێشكەش  شانۆییەكمان  مامۆستاكەمان  یارمەتیی 
كە زۆر جیاواز بوو لەو شانۆییانەی ساڵانێك پێش ئێمە 
رووناكی،  دیكۆر،  بابەتی  لە  ئەویش  كرابوون،  نمایش 
مۆسیقای دیمەن و ئێكسسوارەوە. ئەم شانۆییە و هاندانی 
جەماوەر و پێداویستیی كۆمەڵگا بۆ هونەرێكی نەتەوەیی 
كارێكی وای كرد كە ئەمە كۆتا ئیشمان نەبێت و هەر 
هەر  بوو  ئەوە  شانۆیی،  بەرهەمهێنانی  لە  بەردەوامبین 
لەو ساڵەدا لە شاری كەركووكی خۆشەویست لە هۆڵی 
بەهوی شارەوانی چیرۆكی شانۆیی نەورۆزمان پێشكەش 
كرد، هەر هەمان ساڵ لە گۆڕەپانی دواناوەندیی سلێمانی 
پێشكەش  شانۆییمان  سلێمانی  یاریگای  لە  هەروەها  و 

چۆن شانۆمان 
لە كوردستان بووژاندەوە

كرد. بەم جۆرە ئەو هونەرمەندانەی لەسەرەوە ناوم هێنان، 
بە تایبەتی )من و عوسمان چێوار، عەبدولی حەمە جوان، 
جەمیل شازەمان و، كەمال دڵشاد( شانۆمان بە تەواوەتی 
بووژانەوە و هەوڵی ئەوەمان دەدا لە تیپێكی مۆڵەتپێدراودا 
نووری  عەبدولقادر  مامۆستا  ئەوەبوو  دەستبەكاربین، 
لە  دوایی  و،  كرد  شانۆیی  كۆمەڵەیەكی  پێشنیازی 
هەر  دایەوە،  رەنگی  كوردیدا  ێژەی  و  هونەر  كۆمەڵەی 
ئەمەش بوو بە هاندەری ئەوەی تیپی نواندن و مۆسیقای 
سلێمانی دروست ببێت و، ئەمانە هەمووی بوون بە بناغەی 

دروست بوونی شانۆ لە شارەكانی دیكەی كوردستاندا.
سلێمانی  نواندنی  تیپی  لە  1٩٦٩ئێمە  ساڵی  هەر 
و  نووسین  لە  باداریمان  سەرینی  شانۆیی  ئەوەی  پاش 
هاوینی  كرد،  نمایش  دەنگگەورە(  )ئەحمەد  دەرهێنانی 
لە  هەولێر،  بۆ  برد  بەرهەمەمان  ئەو  بوو،  ساڵە  ئەو 
هۆڵی گەڵ ئەو شانۆییەمان پێشكەش كرد، هەر ئەوەش 
تیپی  كە  هەولێر  هونەرمەندانی  بۆ  هاندەرێك  بە  بوو 
هونەرمەندانی  لە  هەندێك  دابمەزرێنن،  هەولیر  هونەریی 
ویژەی  لقێكی كۆمەڵی هونەر  داوای كردنەوەی  هەولێر 
هونەری  بەمجۆرە  و،  كرد  سلێمانیان  مەڵبەندی گشتی 
لقێكی  و  مەشخەڵ  تیپی  لە  كەركووكیشدا،  لە  شانۆ 
دیكەی كۆمەڵی هونەر و وێژەی كوردیدا رەنگی دایەوە، 
ئینجا لە شارە بچووكەكانی وەك رەواندز، چەمچەماڵ، 
هاوینەهەواری سەلاحەدین شوێنی دیكەیش كرایەوە، ئەو 
كاتانە كە هونەرمەندانی شانۆ لە شارێكی وەك سلێمانی، 
نەدەگەیشتنە  دهۆك  لە  هەروەها  كەركووك،  هەولێر،  یان 
كوردستان  شارێكی  هەر  لە  ئێستا  وا  كەسێك،  پەنجا 
یان و دەتوانم بڵێم سەدان كەس دەڵێن ئێمە ئەكتەرین و، 
هۆڵێكی  كاتانە  ئەو  دواوەیە،  بە  بێشوماری  سوپایەكی 
نەبوو، كە هەلومەرجی هۆڵی  وا لە هەموو كوردستاندا 
نمایشی لەخۆ گرتبێت، ئێستا لە چاو ئەو كاتانەدا هەر 
چەندە جیاوازی زۆرە، بەڵام هێشتا پێویستیمان بە هۆڵی 

شیاو هەیە و ویستی هونەرمەندان تێر ناكەن.
ئەمە بیرەوەییەكی سەرپێیی بوو، یان بڵێین سەرەتایەكە 
بۆ ئەوەی لە داهاتوودا وردە وردە رۆ بچینە ناو ئەم هونەرە 
هەستیارە و، هەندێك راستیی مێژووی شانۆ و دڕامای 

كوردی بۆ نەوەكانی داهاتوو تۆمار بكەین.

حەمە ڕەشید هەرەس  

